
Exc.mr P, D, IOSEPHI DESCUFFI
Archiepiscopi Smyrnensis (Lzmir)

Prot. N. 24/59 14 augusti 1959

Eminentissime Praeses,

Concilium Oecumenicam ad promovendam et testaurandam unita-
tem Ecclesiae ab omnibus Christifidelibus exoptatam, a Summo Pontifice
feliciter regnante Ioanne XXIII, tempotre oppotrtuno convocandi consi-
lium initum, cum ingenti gaudio orbis christianus audivit. Ego quoque,
non cum minore laetitia, per litteras tuas 18 die iunii 1959, sub Prot.
Num. 1 C/59-633 signatas, 14 iulio die vero receptas, mihi notificatum
Augusti Pontificis Exc.morum Episcopotum sententias cognhoscendi de-
desiderium explendi, nunc honorifico accingor officio.

Quate Venerabili Commissioni Pontificiae cui merito praesides con-
fido, ut experientia informatas animadvetsiones, consilia et vota, qua
cura et sinceritate explicare intendo, eadem consideratione et benevolen-
tia examinare velit. In primis, liceat mihi aliquas notationes praeponere:

NOTATIONES

1. Non decet dissidentes tractare ut haereticos, schismaticos for-
males, aut reos ad poenitentiam revertentes. Maxima pars dissidentium
in bona fide nati et educati fuerunt. Illi ex adverso, Latinos primos mul-
timode unitatem fregisse putant. Romanum Pontificem immerito Prima-
tum vindicasse accusant, Etiam nunc Latinis non ignoscunt contra impe-
ratores byzantinos Carolum Magnum optasse; ac postea, quarto sacro bello
cum ctuce signatis militibus suscepto, caedes ac direptiones provocasse,
et demum post separationem, Ecclesia graeca inconsulta, multa in fide
et disciplina innovasse. Regalitatem temporalem pontificiam humilitati
Christi et Ecclesiae divinae constitutioni contrariam asserunt et tandem
« Uniatarum » Ecclesiarum institutione abhotrent. Haec per summa ca-
pita in memoriam tevocate inopportunum non est ut melius cognoscatur
eorum erga nos animi habitus, odii, diffidentiae et simultatis sensus; et
etiam ne nos in futuris tractationibus, temportis acti vetborum excessibus
et indignationis motibus denuo reos inveniamur.

2. Considerandum est unitatem petfectam « in momento, in ictu
oculi » fieri non posse. Nisi Spiritus Sanctus novum Pentecostes miracu-
lum produgere voluerit, Unitas Ecclesiae non unius anni nec diei opus
erit. Post decem saecula in separatione, in inimicitia et oppositione perac-
ta, nonnisi paulatim et progressive, cum decursu temporis, exoptata pet-
fici poterit. Incipiendum est ab invitationibus ad unitatem, a mutuis
colloquiis ad cognoscendas oppositiones actuales in fide. Postea prae-
parabuntur accessus et congressus in superiori gradu et tandem ad Con-
cilium Oecumenicum, ad unitatem confirmandam. De modo procedendi,
in sequentibus articulis singulatim tractare intendo.

3. In unitate fidei statuenda, per summa capita, argumentis e Sacra
Scriptura et ex traditione Patrum graecorum, necnon ex libris liturgiae
orientalibus mutuatis inniti, et solis veritatibus ab Ecclesia definitis ob-
temperare valde optandum est. Sedulo vitandae sunt disputationes phi-
losophiae scholasticae. Non est opportunum imponere formulas, sententias
in Ecclesia latina adhibitas, dummodo in expressionibus et locutionibus
dissidentium nihil contra fidem inveniatur. Neque disciplinam latinam,
neque motes romanos ad omnia in unum conformate et ordinate tenden-
tes Orientalibus imponete licebit. Magha moderatione et tolerantia ince-
dendum est et concessiones quidem multae faciendae sunt in non essen-
tialibus, dum ptimus accessus et consensus fiat. Primus impulsus et primi
gressus sunt maximi momenti.

Post has notationes, per ordinem symboli et singulatim quae sunt
acceptanda, modificanda aut reicienda capita citca fidem exponam. Postea
de Ecclesia protestanti aliqua declarabo et tandem de mediis practicis
adhibendis necnon de ratione procedendi ad unitatem fovendam tra-
ctabo. '

OPPOSITIONUM DISCUSSIO ET SOLUTIO

De signo Crucis. Unaquaeque Ecclesia suum modum crucis signum
efformandi servabit.

De Spiritu Sancto. Usque ad sextum saeculum nulla disceptatio orta
est. Contra innovationem Photii testes sunt: S. Athanasius, S. Basilius,
S. Gregorius Nazianzenus, S. Gregorius Nyssenus, S. Epiphanius, Ss. Cy-
rillus et Methodius, S. Ioannes Damascenus, S. Maximus. Verum est
aliquos Patres voculam « per Filium » adhibuisse; sed hoc verae fidei non
officit; idem sonat ac si dixisses « Filioque ». Patres graeci et latini idem
credunt, quamquam diverse enuntient, fidem eorum.

De adiunctione « Filiogue »., Leo III (795-816) et eius successores
usque ad annum 1014 adiunctionem « Filioque » a Carolo Magno, incon-
sulta Sancta Sede, introductam, in Symbolo Constantinopolitano non

adscripserunt. Si Graeci contra nos voculam istam in Sacris Scripturis
non inveniri asserunt, nos locutionem et discrimen « solo Patre » in
Evangelio et in Scriptis Patrum non legi redarguere possumus. Insuper,
Graeci sicut Latini omnia quae dicuntur de Spiritu Sancto in Evangelio
ctedunt. Tdem credunt sed in sola expressione verbali differunt. Ergo,
pto bono pacis, adiunctio nostrae formulae in eorum symbolo non est
imponenda; et vicissim, ipsi nostrae professioni fidei adversari non
debent.

De Baptismo. Orientales ad Baptismi latini per infusionem liceitatem
et validitatem agnoscendam adhortari debemus. Ipsi post Baptismum,
Confirmationem et Eucharistiam administrare libere continuent.

Validitatem Baptismi per infusionem collati in libro « Didaché »
(c. 7) declaratam invenies. S. Cyprianus idem asserit. S. Augustinus con-
tra Donatistas (lib. VI, ¢. 7) eam confirmat. Post separationem, Theodo-
rus Prodromus eamdem opinionem exponit quam Patriarchae graeci:
Nicephorus, Methodius, Veccus, Mouzalon, Xiphilinus, et Philoteus Pa-
lamites, eorum auctoritate successive confirmarunt (C, Pappadopoulos,
Praenotiones Mystalogicae, Resp. V, Sect. III). In synodis Mosquen-
sibus anni 1655-1656 a Macario Antiocheno declaratum fuisse Latinos
haereticos non esse et sine iteratione baptismi recipiendos esse; quod
Synodus anni 1667 novis argumentis confirmavit (Jugie, ITI, p. 93. De
Baptismo, Theol. Orient.).

De Azymis. Quamvis quaestio de Azymis historice insolubilis esse
videatur nec ad dogma pertineat, in Concilio Florentino huic decreto unio-
nis formulae Patres graeci subscripserunt: « In azymo, sive fermentato
pane triticeo corpus Christi vere confici, sacerdotesque in altero ipsorum
Domini Corpus conficere debere, unumquemque scilicet juxta suae Ec-
clesiae consuetudinem (Jugie, 111, p. 235).

De Epiclesi. Secundum doctrinam catholicam a magisterio Ecclesiae
otdinario docetur formam Sacramenti Eucharistiae constare ipsis verbis
a Christo in ultima Coena prolatis. Orientales quidem alta voce cantant
verba Christi et populus immediate alta voce sacerdoti « Amen » respon-
dit dum submissa voce sacerdos epiclesim recitat cui nihil responditut.

Ergo praesentiam realem post verba Christi iam operatam esse, ipsa
liturgia byzantina declarat. Liceat eis modo suppletivo epiclesim recitare,
dummodo verba Christi esse significativa et efficacia et non mere decla-
rativa, denegare non audeant, Epiclesis, ex ordinatione Christi in ultima
Coena, non oritur. Epiclesis praesentiam realem non conficit; quidquid
sit praesentiae reali non officit, ideo, pro bono pacis, tolerari potest
dummodo Orientales agnoscant praesentiam realem in Missa latina et va-
liditatem Sacrificii. Efficaciam verborum Christi docuerunt Patres Graeci

40 (IId)

et Latini: Ireneus, Iustinus, Gregorius Nyssenus, Gregorius Nazianze-
nus, Ioannes Chrysostomus. Legi potest Metropolitae Nyceni Bessarionis
professio fidei, in Concilio Florentino (Jugie, p. 295-296. Theol. Byz. 1II).

De Comimunione sub wutraque specie. Nihil immutetur in utraque
Ecclesia, Dummodo Orientales validitatem et efficaciam communionis
sub specie panis tantum agnoscant.

De Extrema Unctione. Nihil mutandum est in utraque Ecclesia, quam-
vis graeci Eucholeum administrent ritu diverso etiam non infirmis. In
hoc devotionis redundantia, nihil contra fidem invenitur.

De Novissimis et de Purgatorio. Graeci legitimam esse invocationem
Sanctorum admittunt. Ergo electos iam nunc visione beatifica, quamvis
imperfecta, in coelo frui practice agnoscunt. Ex eorum libris liturgicis,
clare consequitur sanctos esse coram Deo, animas vero peccati infectas
jam poenas inferni subire. Rectum est, etsi impetfectum.
Retributionem immediatam post mortem admiserunt: Psellus (xr s.)
Michel Paleologus et Patres graeci in Conc. Lugdunensi (1274), Nicolaus
Cabasilas (x11), Patriarcha Constantinopolitanus Philotheus Kokinos
(xv), Manuel Paleologus (xv11), Petrus Moghila...

Verum est mitigationem poenarum inferni per suffragia fidelium,
quam graeci admittunt non esse doctrinam ordinariam Ecclesiae. Nihi-
lominus accipi potest, si consideretur vocabulum graecum (adhis) univoce
significare in lingua graeca et purgatorium et infernum. Inde exoritur
interpretatio benigha circa ambiguam eorum declarationem.

Revera, vocabulum « Purgatorium » non existit in lingua graeca
veteri. In his quaestionibus nondum bene definitis, non est urgendum.
Standum est brevi decreto Tridentino: Purgatorium esse animasque ibi
detentas fidelium suffragiis iuvari (sess. XXV).

Ergo disputandum non est nec de nomine Purgatorii, nec de loco,
nec de igne purgatorii. Nulla definitio dogmatica proclamata est. FEcclesia
otientalis « Tertium aut medium statum » temporaneum, a coelo et ab
inferno distinctum agnoscit et suffragia pro defunctis admittit. Hoc essen-
tialiter sufficit ad unitatem fidei citca novissima. Notitia petfecta ho-
minibus deest circa novissima. Standum est ad essentialia.

De Sacris Ordinibus. Post declarationem Summi Pontificis Pii XII
porrectio instrumentorum non est materia essentialis sacramenti. In En-
cyclica pontificali et in Constitutione Apost. De Sacris Ordinibus Diaco-
natus, Presbyteratus et Episcopatus (30 nov. 1947), Subdiaconatus non
nominatur inter Ordines Sacros. Inde cogitare potest legem caelibatus,
sicut graeci in usu habent, solo Diaconatus gradui applicari posse. Frgo
unaquaeque Ecclesia suas consuctudines et suos ritus servare potest:

De matrimonio. Haec est quaestio spinosa, cuius solutio facilis non

erit. Orientales admittunt divortium in casu adulterii. Attamen Patres
Concilii Tridentini propter obscura verba s. Matthaei (V, 32) Ecclesiam
graecam anathel;patizare non ausi sunt. Optandum est ut veram locutionem
originalis Evangelii in lingua aramaica scripti habere possimus! Certe
vertbum « adulterium » ambiguum est in Evangelio S. Matthaei.

Decursu temporis, Ecclesia greco-russa 20 alios casus dirimentes reci-
pere debuit inter quos aliqui sunt consideratione digni (Jugie, Theol. 111,
pagg. 464-465). Ecclesia latina stricte divortium reicit, ad tutelandam fa-
miliam et pro bono societatis civilis. Ecclesia graeca ad strictiorem obser-
vantiam legis indissolubilitatis matrimonii adhortanda est. Tali modo fide-
libus latinis argumentum scandali et reclamationis auferetur.

Animadvertendum est, occasione Concilii Lugdunensis (1274), impe-
ratorem Michaélem Paleologum et postea anno 1369, coram legatis Ut-
bani V Ioannem imperatorem: « tertias et deinde nuptias » licitas esse
agnovisse (Jugie, 111, p. 471).

De Ecclesia. Circa constitutionem et regimen Ecclesiae Christi, Lati-
nos inter et graecos magnum discrimen exstat et fortis oppositio. In Eccle-
sia Latina viget monarchia. In Ecclesia graeca in nostris temporibus viget
democratia et respublica foederativa. Quasi omnes ecclesiae dissidentes
in magnis nationibus (parva insula Cypri non excepta) sunt Autocephalae,
seu nulli subiectae, et inter eas ligamina iurisdictionis sunt laxa. Inde
Ecclesia orientalis, quia auctoritate et unitate caret, non potest convocare
concilia, errores condemnare, dogmata definire. Ad convocandum Conci-
lium et ad definiendas controversias, omnes Episcopi in unum convenire
et consentire debent! Ecclesia sola in unum congregata, sc. in Concilio
Oecumenico, est infallibilis. Orientales accusant latinos Ecclesiae univer-
sali infallibili substituisse novum dogma infallibilitatis Romani Ponti-
ficis. Sola septem prima Concilia ante separationem, oecumenica esse ad-
mittunt. Sed eorum memoria dilabitur tria magna Concilia, ante sepata-
tionem et etiam ante Vaticanum Concilium (1870) agnovisse Primatum
et Infallibilitatem Romani Pontificis. Videlicet: in Concilio Nicaeno,
nulla contestatio contra primatum iurisdictionis Papae S. Silvestri orta
est, cuil omnes obtemperaverunt. Patres Concilii Ephesini (431) auctori-
tatem doctrinalem Papae Coelestini acceperunt. Immo in Concilio Chal-
cedonensi (451) Patres proclamaverunt: Petrus per Leonem locutus est;
et tandem in 3° Constant. (680) eadem voce exclamaverunt: Petrus per
Agathonem locutus est!

Inde historicus scriptor Russus (1850) professor Universitatis Solo-
vief scribit; Si primatus et infallibilitas Romani Pontificis novitates fuis-
sent, Ecclesia Orthodoxa v saeculi ut haeretica condemnanda esset. Insu-
per Ecclesia Orientalis in Canone Sanctorum adscripsit primos intrepidos

iurium R. Pontificis defensores: ut Clementem, Silvestrum, Leonem Ma-
gnum (Chalced.), Gregorium Magnum (contra Patr, Ioannem IV), Mar-
tinum (} Lateran. contra Sergium Patriarcham, 649).

Tandem si Orientales eorum libros liturgicos et Theologorum scripta
consultent « tantam habebunt impositam nubem testium » ut eis pri-
matus et infallibilitas effulgebit. Vide Officia Liturgica Ss. Petri et Pauli,
Ss. Pontificum quos iam nominavi, Patres vero Graecos: S. Ignatium An-
tioch., S. Irenacum, S. Basilium, S. Gregorium Nyss., S. Ioannem Chrys.,
Ss. Cyrillum et Methodium, S. Theodorum Studita, et in posterum theo-
logos: Mesudis Palamides (111 s.), Greg. Palamas (x1v), Toseph Metho-
nensis (x1v), Bessarion (x1v).

Hi omnes constitutionem divinam Ecclesiae super S. Petrum funda-
tam agnoverunt. Inde Propositio ab Orientalibus excogitata Unitatis sub
specie Pentarchatus cum iuribus aequalibus aut Reipublicae Foederativae
cum Ecclesiis inter se pares, constitutioni divinae a Domino statutae ad-
versari videtur. Unum ovile! Unus Pastor! Unitas in fide et tegimen
sub iurisdictione successorum Petri! Haec est veritas divina.

De Progressu dogmatico. Manifestum est Ecclesiam Septem Concilio-
rum, veritates postea definitas ab Ecclesia Latina sola, accipere non posse.
Sed Orientales ante oculos tenere debent verba Spiritus Sancti et D. N.
Tesu Christi « Ille docebit vos omnia; ommem veritatem » (Io. 16, 13).
Haec S. Spiritus actio illuminativa et edocens, in limitibus temporis non
coarctatur, sed usque in finem extenditur, Huius divino impulsu, Eccle-
sia non invenit novas veritates sed melius intelligit quae in Scripturis et
in Traditione iam inveniebantur sed nondum explicite, definita, decla-
rata et promulgata. Inde Dogmata Infallibilitatis, Assumptionis et Im-
maculatae Conceptionis non sunt novitates sed veteres veritates iam
absconditae in Scriptura et Traditione quas Fcclesia infallibili suo ma-
gisterio ad lucem profert et confirmat, Omnibus qui primatum et infalli-
bilitatem pontificalem admittunt haec omnia sunt manifesta. Optandum
est ut dissidentes hanc actionem illuminantem Spiritus Sancti agnoscere
velint! ‘

De aArLits EccLESIIS DISSIDENTIBUS IN ORIENTE

Aliae Ecclesiae dissidentes in Oriente: in Armenia, in Egypto (Cop-
ti), in Abissinia, in Syria sunt etiam monophysitae. Ergo ad unitatem in-
vocandi sunt et hortandi ut sedulo decretorum Concilii Chalcedonensis
studio incumbant,

Dzr EccLESIIS PROTESTANTIBUS

Difficile esf tractare cum communitatibus protestanticis quae eccle-
siastica hierarchia carent, sicut in America speciatim, ubi plus quam
200 sectae pullulant. Nihilominus despetare non licet. Locorum Ordina-
rii per ephemetides, commentaria, et colloquia sive publica sive privata
ad eos accessum habeant ut examinetur si ultra progredi opportunum
sit et in maioribus conventibus discussiones habeantur.

Cum Ecclesiis hierarchiam habentibus, sicut in Germania, in Hel-
vetia, in Scandinavia et Austria, necnon in Anglia, ad statuendam unita-
tem, decretis Concilii Tridentini inniti opportunum est. Multa erunt ar-
gumenta discussionis, sc. De Sacra Scriptura, De divinitate Christi, De
Baptismo, De praesentia reali et de Sacrificio Missae, De Ordinationibus
Anglicanis, De Constitutione Ecclesiae, De primatu et infallibilitate,
De cultu B. Mariae Virginis. In omnibus inter nos et eos magna oppositio
et inter eos contradictio et confusio!

DE EccLESIA ANGLICANA

Sed, feliciter, in Anglia existit Ecclesia Anglo-Catholica, High Chutch,
ad quam primum accedendum est, quia nobis vicinior invenitur. In Con-
gressu Leeds (1920) Lord Halifax unitatem et regimen in Ecclesia Ro-
mana vigentes, pro sua Ecclesia optavit. In Congressu Lambeth (1920)
250 Episcopi anglicani, Canturbetiensi Episcopo subditi, sese supplemen-
tum ordinationis recipere paratos esse declaraverunt. Anglo-Catholici
Confessionem, Sacrificium Missae, Communionem, cultum Sanctorum
admittunt et nostram liturgiam observant, Quid amplius? « Levate ocu-
los et videte regiones quia albae sunt iam ad messem ». Dum messotes
sint natione Angli et non Hiberni quia non coutuntur! Utinam Angli
praesules cum eis colloquia incipiant, oppositiones definiant ut maturent
tractationes in superiore gradu hierarchico habendas ad praeparandum
Concilium reconciliationis. Primi gressus ardui erunt. Sed exempla tra-
hunt. Quando via aperta fuerit, paulatim caeteri protestantes etiam eos
sequentur. Exempla trahunt!

DE MODO TRACTANDI cUM EccCLESI1IS ORIENTALIBUS

Fcclesiae Latinae multum interest exacte cognoscere quales sunt op-
positiones actuales dissidentium; quia multa ex eis quae olim nobis cum
clamore obiectabant nunc decursu temporis et majore rerum cognitione

evanuerunt. Ad cognoscendum ergo actualem statum dissentionum, pro-
ponitur: -

A Sancta Sede nominatim ad unitatem invitandi sunt in primis: Pa-
triarcha %]onstantinopolitanus, Alexandrinus, Antiochenus, Hierosolymi-
tanus, Mosquensis, Armenus (Ecmiazin) et alii Patriarchae minores alio-
rum rituum

Omnes hi Patriarchae et Praesules in proptia ditione Metropolitas,
Episcopos et Clerum consulere velint de oppositionibus hic et nunc
adhuc vigentibus in fide. Ipsi opiniones accurate colligere, excutere, defi-
nire coram membris Sanctae Synodi et breviter argumenta tractanda
et discutienda statuere velint.

Cum idoneis delegatis a Sancta Sede missis, de his colloquia privata
habeant coram S. Synodo et simul textum argumentorum definitive con-
scribant. _

Postea Congressus regionalis aut nationalis adunabitur coram Pa-
triarchis et membris S. Synodi et coram delegatis a Sancta Sede ut per
modum « quaestionis et responsi » breviter exaretur textus definitivus
ad Concilium proponendus, super quo oratores ab eis designati sermonem
et postea, si opus erit, controversiam habebunt.

Si post liberam discussionem, duae partes consentiunt, textus ab
omnibus subsignandus est nec amplius abiurationibus aut anathemati-
stis opus est,

Optandum est ut omnes Episcopi dissidentes ad Concilium convo-
centur. Absentes aut renuentes delegationem et declarationem suam pro-
priis Metropolitis committere possunt.

Hae cautelae ad vitandas defectiones et disertiones quae post Unio-
nem Concilii Ludgunensis II et Florentini repente evenerunt.

Etiamsi non omnes forsan invitationi S. Sedis aut Patriarchatum
respondere velint, attamen cum Patriarchis et Metropolitis bene dispo-
sitis consessus semper tentandus et prosequendus est. Porta unionis
aperta remanebit omnibus qui, suo tempore, gratia tactis, ad ovile re-
gredi optabunt,

Cum Protestantibus. Tncipiendum est ab Anglo-Catholicis. Rogandi
sunt omnes Archiepiscopi, Metropolitae dissidentes ut colloquia « ire-
nica » habeant cum suis subditis; postea cum Delegatis S. Sedis, ut exa-
retur textus definitivus argumentorum quae in Concilio tractari debent
per oratores ab eis electos ad expositionem et controversiam faciendam.
Consensione facta, omnes subsignent declarationem et primus gressus
ad unionem petficietur,

COMPENDIUM DIS;CUSSIONUM ET ARGUMENTA TRACTANDA

Cun Ecclesia Ovientali. Ecclesia catholica latina cum Orientalibus
consentire pofest in omnibus quae non sunt contraria definitionibus dog-
maticis, etsi professio fidei cum aliis verbis et modis exprimatur.

Contra, ab Ecclesia Orientali exquiratur si agnoscere velit haec es-
sentialia ad unionem:

Validitatem et liceitatem Baptismi latini per infusionem.,

Praesentiam realem in Missa latina cum azymis et sine epiclesi.

Validitatem et liceitatem Communionis sub una specie.

Statum tertium aut medium post mortem.

Indissolubilitatem matrimonii.

Primatum Romani Pontificis, in honote et iurisdictione.

Infallibilitatem personalem Summi Pontificis in materia fidei et
morum, quum loquitur ex cathedra scilicet cum Ecclesia infallibili.

Cum monophysitis insuper, dualitatem naturae, humanae et divi-
nae in unica persona Christi (de fide).

Cum Protestantibus. Argumenta definienda multa sint et ardua:

De

De

interpretatione Sanctae Scripturae, reiecto libero examine.
Divinitate Christi.

Baptismo.

praesentia teali in Fucharistia.
valore Sacrificii Sanctae Missae.
aliis Sacramentis: Poenitentia.
indissolubilitate Matrimonii.
Ordinationibus Anglicanis.
cultu B. Mariae Virginis.
primatu,

infallibilitate Romani Pontificis.

Laboremus! Veritatem facientes in caritate!

DE MEDIIS AD PRAEPARANDAM ET FOVENDAM CONCORDIAM

IAM NUNC APPLICANDIS

Usque ad saeculum decimum octavum etiam post separationem, cum

tolerantia

Sanctae Sedis, in Oriente Missionarii latini in Ecclesiis grae-

cotum praedicabant, confessiones audiebant, sacramenta administrabant,
functionibus sacris aderant. Quare ad imminuenda odia, praeiudicatas
opiniones et diffidentias, necnon ad fovendum mutuum consensum, cari-
tatem et zelum, denuo hic modus agendi non tolerandus est. Acatholici

non sunt

haeretici aut schismatici formales vitandi. Siquidem eos ad




632 TURCHIA ASIATICA

unitatem convocamius, iam nhunc signa caritatis et amicitiae eis exhibere
debemus.

Ergo, ab hinc iam inde, leges prohibentes communicationem in
divinis, paulatim mitigandae et abrogandae (can. 731, can. 1258).
Et, tempore opportuno optandum est ut moderentur et abrogentur
(cann, 1060-1062, 1063-1064, 1102, 1109, § 3, 1026, 2319).

SCHEMA PROPOSITUM PRO REGIMINE EccCLESIAE
POST UNIONEM FACTAM

Ab hinc iam nunc, praevidendae et definiendae sunt mutationes es-
sentiales in distributione sedium residentialium et beneficiorum, necnon
abrogationes imponendae, quia, unione facta, duplex hierarchia cuius
una erat catholica latina non iam amplius necessaria erit, immo et inop-
portuna erit. Quaestio satis implicata videtur et ardua in regionibus
graecis et protestanticis.

Quum centrum Unitatis sit e constitutione divina Petrus et eius le-
gitimi successores et quum post accessionem ad unitatem tantae plebis
dissidentium timendum est ne denuo disgregatio oriatur, omnes strictius
Centro Unitatis adhaerere debent. Itaque:

1. Summus Pontifex Romanus, Pontifex Ecclesiae Universalis Oc-
cidentis et Orientis, Patriarcha Occidentis cum primatu iurisdictionis et
honoris super alios Patriarchas, Episcopus Episcoporum.

2. Patriarchae residentiales, in Oriente secundum leges et canones
ecclesiae orientalis electi, et approbati postea a Sancta Sede. Oppottunum
videtur ut tot sint Patriatchae quot sunt ritus diversi, linguae et ma-
ghae nationes. Patriarchae sint etiam dignitate Cardinalatus insigniti
et directe cum Sancta Sede communicent.

3. Omnes Patriarchae, Metropolitae et Episcopi ad visitationem
SS. Liminum regulariter sint convocati.

4. Romanus Pontifex per Legatos speciales, Patriarchatus tertitoria
regulariter visitet, statum Ecclesiarum advigilet et Summum Pontificem
certiorem faciat.

5. Dixi per Legatos speciales, quia Orientales et quidem Occidentales,
aegre ferunt interventum Nuntiorum in negotiis ecclesiasticis (can. 267).
Nuntiorum institutio a Regalitate temporali oritur; nec tam Constitutioni
divinae Ecclesiae conformis videtur. Nihilominus, haec institutio utilis
est ad fovendam libertatem et dignitatem Ecclesiae in relationibus cum
potere civili.

6. Demum admittendi sunt in nostris Universitatibus, Seminariis
et Scholis clerici orientales et occidentales ut edocentur in vera doctrina

catholica et efformentur magistri qui habeant sensum catholicum. Vicis-
sim nostri scholas et universitates extraneas frequentare possint. Accu-
rate emendandi sunt omnes libri theologiae et doctrinae christianae in
scholis a diécipulis lecti.

7. In sacrificio Missae, in dipticis, nominetut Summus Pontifex, in
signum unionis et oboedientiae. :

CONCLUSIO

Eminentissime Praeses,

Hae sunt per summa capita animadversiones, consilia et vota quibus
invitationi Tuae responsum dare mihi pergratum fuit Tibi cum magna
sinceritate et libertate mentem meam pandi ne expectationi Tuae non
sim impar ac in sublimi opere Unitatis Ecclesiae a Summo Pontifice
Toanne XXIII incepto parvus quidem operarius inveniar,

Ftiamsi Unitas Ecclesiae immediate non compleatur Paterna vox
tamen Supremi Pastoris non. frustta audita fuerit. Magnum tentamen
ab eo inceptum, cum gratia divina, fructus afferet in praesenti et in fu-
turo. Augusta manus eius separationis et inimicitiae murum dirupit.
Porta unici ovilis patet ad omnes qui vocem Boni Pastoris audire volunt.

Deo Patri omnipotenti et Spiritui Sancto qui mentes edocet, illu-
minat et corda fovet; necnon B. Mariae Virgini cuius maternum munus
est fratres disiunctos in amore Filii sui congtegare preces effundimus ut
Domini nostri Tesu Christi supremum votum mox adimpleatur: Pater,
ut sint unum! Unum ovile et unus Pastor! Amen.

DE QUAESTIONIBUS SEORSIM TRACTANDIS

Ad Sacram Congregationem Rituum

1. In Missa, « Orate fratres » in integto versus fideles alta voce
dicatur.

2. In fine Missae, Benedictio sacerdotalis detur primum, ac postea
addatur « Ite, Missa est ». Et cum his, sine Evangelio S. Ioannis aut
precum adiunctione populus dimittatut. Aut, post benedictionem dicatur
Evangelium S. Toannis cui « Ite, Missa est » sequatur.

3. In omnibus Missis IV Temporum, in Ecclesiis ubi non celebran-
tur neque Baptismi Catechumenorum neque Ordinationes, Lectiones
supprimantur aut saltem facultativae sint.

Ad Sacram Congregationem de Sacramentis

De Matrimonio. Proponitur ut ad annullationem Matrimonii valeant

casus se%uentes (iuxta Orientales):

1) Amentia incurabilis unius coniugis.

2) Derelictio unius coniugum ab altero innoxio, post tres inter-
pellationes in anno.

3) Damnatio alterutrius ad carcetem aut exilium, tota vita du-
rante. Tres casus « Mortis moralis ».

De wusu linguarum exterarum nationalium in Liturgia. Litargia duos
fines habet: 1) instruendi fideles in doctrina et pietate; 2) honorandi
Deum.

Attamen, quomodo fideles docebuntur et aedificabuntur si linguam
latinam non intelligunt? Usus commentarii, traductionis in libro, sunt
media caduca. Quum Ecclesia Catholica sit universalis et congreget na-
tiones ex « omni tribu et lingua » quaestio, praesertim nostris temporibus
est maximi momenti, et apertis oculis, cum forti animo, funditus est
solvenda. In die Pentecostes, multitudo advenarum, unusquisque « 7
stua lingua » magnalia Dei audivit. Nonne haec est via a Spiritu Sancto
manifestata?

Quare aliquae nationes inter quas Orientales et Slavi, solum pro-
priae linguae usus privilegio fruuntur? Nonne maiotes eis plures nationes
non sunt? Olim in imperio Romano lingua latina erat communis cum
graeca. Tempora mutata sint et superata! Lingua latina in scholis tan-
tum et in paucis regionibus auditur. Optandum est ergo ut in magnis
nationibus, liturgia, in omnibus suis partibus, sicut mos est orientalium
et aliorum, in lingua nationali seu vernacula, celebrari possit. In omnibus
regionibus concedatur saltem ut magna pars Missae et Ritualis in lingua
nationali intelligibili modo recitetur! Concessio sit universalis in tota
Ecclesia: Ad evitandos errores ab FEcclesia accurate examinentur tra-
ductiones textus in lingua vernacula.

De Calendario universali. Optandum est quoque ut occasione Unita-
tis, dies Festi Paschae firma et immutabilis definiatur, ita ut saltem om-
nes Christifideles aut etiam in parte, eodem Calendario uti possint!

De Ecclesia. Post unionem, maximi momenti sunt istae quaestiones
definiendae et a Concilio Vaticano non clare declaratae.

Quomodo infallibilitas Ecclesiae cum infallibilitate personali Ponti-
ficis intet se conveniant? Num una alteri officiat et substituatur. Num
sempet” simul aut quando unam sine altera exercere licitum et vali-
dum sit? .

De Episcopis. Ex constitutione divina, Episcopi positi sunt ut re-

gant et doceant fideles. Haec potestas est ordinaria, sc. eis competit im-
mediate per consecrationem sed Episcopi non possunt eam exercere sine
S. Pontificis designatione, inspectione et directione. Hoc licet asserere
cum doctissindis theologis, quum nihil contra definitum sit; et forsan
definiri possit. Ergo optandum est ad conservandam doctrinae et disci-
plinae uniformitatem cum Ecclesia Orientali ut Episcopi omnes (et La-
tini praesertim) amplioribus facultatibus fruantur; ita ut, exceptis casibus
Sanctae Sedi reservatis (et paucissimos esse petere liceat) sine periodico
recursu S. Congregationibus et sine consueta coarctatione eis pro semper
facultates concedantur dispensandi in causis matrimonialibus, in casibus
reservatis in Confessione et etiam in Liturgia, dummodo nihil sacris
legibus contrarium agatur.

Post Unionem, multa sunt modificanda, moderanda, immo etiam
abroganda in rebus non essentialibus. Amen!

R TosepHUs DESCUFFI
Archiepiscopus Smyrnensis



